
GOUVÈNÈ HOCHUL NONMEN DOKTÈ DAMIA HARRIS-MADDEN POU SÈVI KÒM 
KOMISÈ BIWO SÈVIS POU TIMOUN AK FANMI  

  
Gouvènè a nonmen lidè òganizasyon san bi likratif ak kominotè ki gen plizyè 

deseni eksperyans ap sipòte jèn ak fanmi yo  
  

Doktè Harris-Madden aktyèlman sèvi kòm Direktè Egzekitif Biwo Jèn nan Konte 
Westchester  

  
  
Gouvènè Kathy Hochul te anonse jodi a nominasyon Doktè DaMia Harris-Madden pou 
sèvi kòm Komisè Biwo Sèvis pou Timoun ak Fanmi (Office of Children and Family 
Services, OCFS) Eta New York. Doktè Harris-Madden se yon lidè òganizasyon san bi 
likratif ak lidè kominotè ki gen eksperyans ki sèvi kounye a kòm Direktè Egzekitif Biwo 
Jèn nan Konte Westchester ki pral antre an fonksyon kòm Komisè Enterimè nan dat 8 
avril.  
  
"Administrasyon mwen an pran angajman pou mete fanmi yo an premye, epi Biwo 
Sèvis pou Timoun ak Fanmi jwe yon wòl enpòtan nan efò sa a," Gouvènè Hochul te 
deklare. "Doktè DaMia Harris-Madden se yon lidè ki teste e ki gen eksperyans ki pral 
yon pati enpòtan nan travay nou pou fè New York vin pi bon kote pou kreye yon fanmi. 
Mwen rekonesan tou pou lidèchip Komisè Enterimè Suzanne Miles-Gustave, yon 
fonksyonè piblik devwe ki te jwe yon wòl enpòtan nan ajans lan. Yo rekonèt ak apresye 
anpil sèvis li nan New York."  
  
Komisè Biwo Sèvis pou Timoun ak Fanmi nan Eta a, Doktè DaMia Harris-Madden, 
te deklare, "Mwen rekonesan anpil anvè Gouvènè Hochul paske li te konfye m privilèj 
pou sèvi timoun yo, jèn yo, ak fanmi yo nan gwo eta nou an. Pandan n ap avanse 
misyon Biwo Sèvis pou Timoun ak Fanmi an, mwen pran angajman pou m pwofite 
patenarya ki egziste deja, kolabore atravè sistèm yo, epi bay sèvis entansyonèl, byen 
dirije ak efikas. Ansanm, nou pral kreye opòtinite ki fè sans ki amelyore rezilta yo epi ki 
amelyore byennèt jeneral tout Nouyòkè yo."  
  
Doktè DaMia Harris-Madden te pase 20 ane ap travay nan kafou gouvènman, 
edikasyon, biznis ak sektè ki san bi likratif yo. Kounye a li ap travay kòm Direktè 
Egzekitif Biwo Jèn nan Konte Westchester, nan biwo Egzekitif Konte a. Aktyèlman li 
responsab pou jere yon depatman ki deplwaye resous finansye ak teknik nan plizyè 



santèn pwogram ak kontraktè ke ajans san bi likratif, prive ak minisipal jere ki sipòte 
timoun, jèn ak fanmi nan 46 kominote nan Konte Westchester.  
  
Anvan li te rejwenn Biwo Jèn nan Konte Westchester a, Doktè Harris-Madden te sèvi 
nan kat kabinè majistra nan vil Mount Vernon kote li te elaji sèvis vil la anpil. Li te sèvi 
kòm yon evalyatè sibvansyon federal ak lokal ak yon evalyatè Pwogram Sant Aprantisaj 
Kominotè 21yèm Syèk Eta New York.  
  
Doktè Harris-Madden te genyen plizyè diplòm, ki gen ladan yon lisans (B.A.) nan etid 
Angle ak Afriken Ameriken, yon Metriz nan Administrasyon Biznis (M.B.A.), yon Metriz 
nan Jesyon Resous Imèn (M.S. H.R.M.) ak yon Doktora nan Edikasyon ak Lidèchip 
Egzekitif (Ed. D.). Li se yon lidè kominotè depi lontan ki te sèvi nan plizyè konsèy 
pwofesyonèl.  
  
Lidè Majorite Sena Eta a, Andrea Stewart-Cousins, te deklare, "Doktè DaMia Harris-
Madden se pa sèlman yon gwo lidè men tou se yon bon zanmi. Devouman san pran 
souf li pou amelyore lavi timoun ak fanmi yo nan Konte Westchester se te yon bagay ki 
remakab. Depi plizyè ane sèvis piblik li nan Mount Vernon rive nan wòl li kòm Direktè 
Egzekitif Biwo Jèn nan Konte Westchester, Doktè Harris-Madden te toujou demontre 
gwo angajman li anvè timoun ak fanmi New York yo. Yo te santi enpak li odela limit 
biwo li a, ki kite yon anprent dirab chanjman pozitif. N ap gen chans pou nou genyen li 
alatèt, k ap drije efò nou yo nan yon avni meyè pou Timoun ak Fanmi New York yo."  
  
Senatè Et a, Jamaal T. Bailey, te deklare, "Doktè DaMia Harris-Madden dedye tout 
karyè li pou ede jèn moun ak fanmi yo. Li pote yon bann eksperyans nan sèvis sosyal, 
vizyon ki fokis sou lavni, ak devouman enkondisyonèl ki pral enpòtan anpil pou satisfè 
bezwen ijan jèn ak fanmi vilnerab atravè eta a epi ranfòse sekirite pou yon bann 
Nouyòkè ki depann de li. Lidèchip devwe Doktè Harris-Madden ak plizyè ane sèvis li 
kòm Direktè Egzekitif Biwo Jèn nan Mount Vernon ap agrandi sèvis yo ak sipòte fanmi 
Westchester yo te yon bagay ki transfòmatè pou kominote mwen reprezante yo. Mwen 
espere travay ansanm ak Komisè Harris-Madden nan nouvo wòl sa a ak Biwo Sèvis 
pou Timoun ak Fanmi pou sipòte travay enpòtan yo."  
  
Senatè Eta Shelley B. Mayer te deklare, "Mwen felisite Doktè DaMia Harris-Madden 
pou nominasyon li pou sèvi kòm Komisè Biwo Sèvis Timoun ak Fanmi Eta New York. 
Doktè Harris-Madden pral pote yon gwo richès konesans ak eksperyans nan pòs 
enpòtan sa a nan plizyè ane sèvis devwe li bay jèn, fanmi, òganizasyon, ak 
òganizasyon san bi likratif nan Konte Westchester yo. Mwen te travay nan tèt kole ak li 
epi mwen te wè dirèkteman pasyon li, konpetans, ak angajman li nan kominote nou yo. 
Mwen kontan nominasyon li epi mwen gen yon konfyans total nan kapasite lidèchip li."  
  
George Latimer, ki se Chèf Egzekitif Konte, te deklare, "Pèt Konte Westchester a se 
avantaj Eta New York pandan Doktè DaMia Harris-Madden ap antre nan nouvo faz sa a 
nan karyè sèvis li. Plizyè deseni eksperyans li nan lidèchip òganizasyon san bi likratif ak 
kominotè, ke pòs li nan Biwo Jèn nan Konte Westchester te montre, fè li se moun ideyal 
pou pòs enpòtan sa a k ap ede Nouyòkè yo. Konte Westchester felisite li pou 



nominasyon sa a li byen merite epi nou espere wè devouman li ak ekspètiz li benefisye 
fanmi yo atravè eta a."  
  
Direktè Egzekitif Youth Shelter Program Westchester Inc., Joanne Dunn, te 
deklare, "Doktè DaMia Harris-Madden reprezante esans yon defansè chanjman pou 
devlopman jèn yo. Li se yon defansè fewòs pou bezwen ak dwa jèn yo epi li kreye yon 
anviwònman ki bay sipò ak enklizif kote yo ka pwospere. Eksperyans pèsonèl ak 
pwofesyonèl li fè li se bon moun pou mete OCFS nan yon lòt nivo."  

